
Fråsegn til planendringssøknad for Tysso kraftverk i Ulvik herad 

Statsforvaltaren konstaterer at planendringa for Tysso kraftverk vil redusere naturinngrepa 
ved utbygginga. Vi legg til grunn at området blir stelt til att i tråd med moderne praksis.  

Vi viser til høyringa av planendringssøknad for Tysso kraftverk. Det er mellom anna planlagt at nedre 
del av vassvegen skal gå i sjakt i fjell, i staden for i nedgraven røyrgate.  

Våre merknader 
Endringa frå nedgraven røyrgate til retningsstyrt profilboring i nedre del av vassvegen, og mindre 
massedeponering, vil redusere naturinngrepa ved utbygginga. Vi konstaterer at deponiet vil bli 
naturleg tilpassa eksisterande terreng, og arrondert slik at det kan nyttast til beite.  

Eit nytt og mindre kraftstasjonsbygg enn i dag vil gje rom for vegetasjon langs elva. Vi legg til 
området blir tilpassa vassdraget så godt som råd, og at ny vegetasjon blir basert på lokalt 
førekomande artar.  

Vi legg til grunn at stein- og jordmassar blir handtert i tråd med regelverket slik det går fram av 
Miljødirektoratets rettleiar M-1243. Eventuelt betongavfall må handterast i tråd med kap. 14 A i 
avfallsforskrifta.  

Tiltakshavar må avklare med Statsforvaltaren om tunnelboringa krev løyve etter forureiningslova.  
 
 
 
Med helsing 
 
Henriette Bye  

